
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՓԵՏՐՎԱՐԻ 19-Ի ԹԻՎ 205-Ն, 2017 ԹՎԱԿԱՆԻ ՀՈԿՏԵՄԲԵՐԻ 5-Ի ԹԻՎ 1321-Ն ԵՎ 2015 ԹՎԱԿԱՆԻ ՓԵՏՐՎԱՐԻ 19-Ի ԹԻՎ 160-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐԻ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ կադաստրի կոմիտե
	07.02.2022թ

	
	N ՍԹ/1329-2022

	1. Առաջարկվում է նախագծի 3-րդ կետի 1-ին ենթակետի «տարածագնահատման (գտնվելու վայրի)» բառերից հետո լրացնել «գոտիականության» բառը:
	Ընդունվել է:
Նախագծում կատարվել է համապատասխան լրացում

	2. Առաջարկվում է ՀՀ կառավարության 2015 թվականի N 160-Ն որոշման 1-ին և 2-րդ կետերում, ինչպես նաև որոշման հավելվածի վերնագրում և 1-ին կետում «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե» բառերը փոխարինել «Կադաստրի կոմիտե» բառերով՝ հաշվի առնելով «Պետական կառավարման համակարգի մարմինների մասին» ՀՀ օրենքի 9-րդ հոդվածի 3-րդ մասի 5-րդ կետի պահանջը:
	Ընդունվել է:
Նախագծում կատարվել են համապատասխան լրացում:

	2. ՀՀ պետական եկամուտների կոմիտե
	17.02.2022թ.

	
	N 01/3-3/10409-2022

	1. «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» 17.11.2021թ. թիվ ՀՕ-360-Ն և «Եկամտային հարկի մասին» օրենքում փոփոխություն և լրացումներ կատարելու մասին» 17.11.2021թ. թիվ ՀՕ-361-Ն օրենքներով նախատեսվել է, որ ՀՀ հարկային օրենսգրքի 160-րդ հոդվածում լրացվող 8-րդ մասով և «Եկամտային հարկի մասին» ՀՀ օրենքի 8.2-րդ հոդվածում լրացվող 7-րդ մասով նախատեսված դեպքերում եկամտային հարկը վարձու աշխատող հանդիսացող ֆիզիկական անձին, անհատ ձեռնարկատիրոջը կամ նոտարին վերադարձվում է Կառավարության սահմանած կարգով՝ 2023 թվականի հունվարի 1-ից (այդ թվում՝ 2023 թվականի հունվարի 1-ին նախորդող ժամանակահատվածի մասով): Ուստի առաջարկվում է նախագծով լրացումներ նախատեսել ՀՀ կառավարության 19.02.2015թ. N205-Ն և ՀՀ կառավարության 05.10.2017թ. N 1321-Ն որոշումների նախաբաններում` համապատասխանաբար լրացնելով  «Եկամտային հարկի մասին» օրենքում փոփոխություն և լրացումներ կատարելու մասին» 17.11.2021թ. թիվ ՀՕ-361-Ն օրենքի 2-րդ հոդվածի և «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» 17.11.2021թ. թիվ ՀՕ-360-Ն օրենքի 5-րդ հոդվածի 3-րդ մասի հղումները:
	Ընդունվել է:
Նախագծում կատարվել են համապատասխան լրացումներ:

	2. Առաջարկվում է ՀՀ կառավարության 19.02.2015թ. N 160-Ն որոշման մեջ «Հայաստանի Հանրապետության հարկային օրենսգրքի 160-րդ հոդվածի 7-րդ մասը» բառերից առաջ լրացնել «Եկամտային հարկի մասին» Հայաստանի Հանրապետության օրենքի 8.2-րդ հոդվածի 6-րդ կետը և» բառերը և դրանց համապատասխան հոլովաձևերը։
	Ընդունվել է:
Նախագծում կատարվել է համապատասխան լրացում:

	3. Հաշվի առնելով ներկայումս գործող էլեկտրոնային հարթակի միջոցով դիմումների ներկայացման ընթացքում առաջացող որոշակի հարցերը՝ առաջարկվում է ՀՀ կառավարության 19.02.2015թ. N205-Ն և ՀՀ կառավարության 05.10.2017թ. N1321-Ն որոշումներում կատարել նաև հետևյալ փոփոխությունները:
Որոշումներով սահմանված կարգերի՝
- 5-րդ կետերի առաջին պարբերությունում և 5.2-րդ կետերում «ժառանգը՝ եկամտային հարկի գումարները ժառանգության զանգվածի մեջ ներառելու և այն ընդունելու դեպքում» բառերից հետո լրացնել «(մեկից ավելի ժառանգ ունենալու դեպքում՝ այն ժառանգը, որին բոլոր ժառանգների համաձայնությամբ կփոխանցի եկամտային հարկի վերադարձից օգտվելու իրավունքը)» բառերով,
- 5.4-րդ կետերում լրացնել նոր նախադասություն հետևյալ բովանդակությամբ․
«Ընդ որում, մինչև 2022 թվականի հունվարի 1-ը ընկած հաշվետու եռամսյակների համար դիմում ներկայացնելու դեպքում վարկառուն տեղեկացնում է հիփոթեքային վարկը տրամադրած Հայաստանի Հանրապետության ռեզիդենտ ֆինանսական կազմակերպությանը՝ վերոնշյալ ժամանակահատվածի համապատասխան եռամսյակ(ներ)ի համար սույն կետում նշված տեղեկատվությունը ԱՔՌԱ վարկային բյուրոյի միջոցով հարկային մարմնին տրամադրելու անհրաժեշտության վերաբերյալ։»,
- 8-րդ կետերում «Եկամտային հարկի վերադարձի մասին դիմումը մերժվում է» բառերից հետո լրացնել «և (կամ) վարկառուին դիմումը լրացնելու պահին տեղեկացվում է, որ դիմումը հնարավոր չէ հանձնել» բառերով,
· 11-րդ կետերի 2-րդ ենթակետում «ՀՎՀՀ-ն (առկայության դեպքում)» բառերից հետո լրացնել «կամ անձը հաստատող փաստաթղթի համարը» բառերով,
· 11-րդ կետերի 3-րդ ենթակետն ուժը կորցրած ճանաչել,
· 11-րդ կետերի 4-րդ ենթակետից հանել «բանկի անվանումը և» բառերը,
· 12-րդ կետերից հանել «և վերադարձի մասին հարկային մարմնի կողմից ծանուցվում է վարկառուին» բառերը:
	Ընդունվել է:
Նախագծում կատարվել են համապատասխան լրացումներ:

	3. ՀՀ արդարադատության նախարարություն 
	28.03.2022թ

	
	N 01/27.1/12718-2022

	1. «Հայաստանի Հանրապետության կառավարության 2015 թվականի փետրվարի 19-ի թիվ 205-Ն, 2017 թվականի հոկտեմբերի 5-ի թիվ 1321-Ն և 2015 թվականի փետրվարի 19-ի թիվ 160-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև այն օրենսդրական ակտերի համապատասխան դրույթներին, որոնցում առկա կարգավորումների համապատասխանեցմանն էլ միտված է տվյալ Նախագծի ընդունումը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Չի ընդունվել:
Լիազորող նորմերը սահմանված են ՀՀ կառավարության 2015 թվականի փետրվարի 19-ի թիվ 205-Ն, 2017 թվականի հոկտեմբերի 5-ի թիվ 1321-Ն և 2015 թվականի փետրվարի 19-ի թիվ 160-Ն որոշումների նախաբաններում:

	2. Նախագծի 1-ին կետի 1-ին ենթակետում անհրաժեշտ է ճիշտ հիշատակել օրենքի լրիվ անվանումը, մասնավորապես՝ «նոյեմբերի 21-ի» բառերը փոխարինել «նոյեմբերի 17-ի» բառերով՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
	Ընդունվել է:
Նախագծում կատարվել է համապատասխան փոփոխություն:

	3. Նախագծի 1-ին կետի 2-րդ ենթակետի ա. պարբերությունում «բառերով» բառն անհրաժեշտ է փոխարինել «բառերը» բառով:
Նույն դիտողությունը վերաբերում է նաև Նախագծի 1-ին կետի 2-րդ ենթակետի գ., ե.,զ., Նախագծի 2-րդ կետի 2-րդ ենթակետի բ., զ., է. պարբերություններին:
	Ընդունվել է:
Նախագծում կատարվել են համապատասխան փոփոխություններ:

	4. Նախագծի 1-ին կետի 2-րդ ենթակետի բ. պարբերությունում «կետը» բառն անհրաժեշտ է փոխարինել «կետի» բառով:
	Ընդունվել է:
Նախագծում կատարվել է համապատասխան փոփոխություն:

	5. Նախագծի 1-ին կետի 2-րդ ենթակետի բ. պարբերության չհամարակալված պարբերություններն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Սույն դիտողությունը վերաբերում է նաև Նախագծի 1-ին կետի 2-րդ ենթակետի դ., Նախագծի 2-րդ կետի 2-րդ ենթակետի գ., ե. պարբերություններին:
	Չի ընդունվել:
Նախագծում կատարված համարակալումները իրականացվել են «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներին համապատասխան: Հարկ է նկատել, որ խոսքը վերաբերում է աստիճանակարգությամբ ենթակետից ավելի ներքև գտնվող պարբերությունների համարակալմանը, որի մասով համարակալման կանոն «Նորմատիվ իրավական ակտերի մասին» ՀՀ օրենքով նախատեսված չէ:

	6. Նախագծի 1-ին կետի 2-րդ ենթակետի զ.պարբերությունում «համարը» բառից  հետո անհրաժեշտ է լրացնել «/սերիան» բառը:
Սույն դիտողությունը վերաբերում է նաև Նախագծի 2-րդ կետի 2-րդ ենթակետի է. պարբերությանը:
	Ընդունվել է:
Նախագծում կատարվել են համապատասխան լրացումներ:

	7. Նախագծի 1-ին կետի 2-րդ ենթակետի է. պարբերությամբ նախատեսվում է 12-րդ կետից հանել «և վերադարձի մասին հարկային մարմնի կողմից ծանուցվում է վարկառուին» բառերը:
Այս առումով հարկ է նշել, որ լրացուցիչ պարզաբանման կարիք ունի տվյալ փոփոխության կատարման անհրաժեշտությունը:
Սույն դիտողությունը վերաբերում է նաև Նախագծի 2-րդ կետի 2-րդ ենթակետի ա. և ը. պարբերություններին:
	Ընդունվել է ի գիտություն:
Եկամտային հարկի գումարները վարկառուի բանկային հաշվին փոխանցելու վերաբերյալ վարկառուին ծանուցելու անհրաժեշտությունը բացակայում է, քանի որ ս.թ. հունվարի 1-ից ներդրված՝ եկամտային հարկի վերադարձման էլեկտրոնային համակարգում յուրաքանչյուր վարկառու իր անձնական էջում կարողանում է տեսնել վերադարձվող գումարի կարգավիճակը:
Ինչ վերաբերում է Հայաստանի Հանրապետության կառավարության 2017 թվականի հոկտեմբերի 5-ի թիվ 1321-Ն որոշման 1-ին կետով սահմանված հավելվածի՝ 2-րդ կետից, 5-րդ կետի 4-րդ և 5-րդ ենթակետերից «բնակելի թաղամասերում կամ համալիրներում բառերը հանելուն, ապա հայտնում ենք, որ օրենսդրությամբ դրանց սահմանումները բացակայում են և արդյունքում գործնականում կիրառության ժամանակ խնդիրներ են առաջանում:

	8. Նախագծի 2-րդ կետի 2-րդ ենթակետի դ. պարբերությունում «կետի» բառն անհրաժեշտ է փոխարինել «կետում» բառով, իսկ «բառերը,» բառից հետո լրացնել «սահմանված ժամկետում» բառերը փոխարինել «սահմանված համապատասխան ժամկետում» բառերով:
Միաժամանակ, Նախագծի 2-րդ կետի 2-րդ ենթակետի դ. պարբերությամբ լրացվող ենթակետում անհրաժեշտ է հստակեցնել, թե Կառավարության ինչ որոշման մասին է խոսքը, մասնավորապես՝ հիշատակելով դրա կրճատ անվանումը, ինչպես նաև լրացումը կատարել՝ պահպանելով ենթակետերի հերթական համարակալման կանոնը, այն է՝ լրացումը կատարել 4-րդ ենթակետով:
Սույն դիտողությունները բխում են «Նորմատիվ իրավական ակտերի մասին» օրենքի 14-րդ հոդվածի 5-րդ մասի և 17-րդ հոդվածի պահանջներից:
	Ընդունվել է մասնակի:
Նախագծի 2-րդ կետի 2-րդ ենթակետի դ. պարբերությամբ ՀՀ կառավարության 2017 թվականի հոկտեմբերի 5-ի թիվ 1321-Ն որոշման 1-ին կետով հաստասված հավելվածի 5.1-ին կետում լրացվող՝ նախագծով առաջարկվող համարակալումը պահպանվել է՝ հաշվի առնելով այն, որ նախագծով առաջարկվող համարակալումը նախատեսվել է հիմք ընդունելով եկամտային հարկի վերադարձման հայտի մերժման նույն՝ 5.1-ին կետով սահմանված սահմանափակումների տրամաբանական հերթականությունն ապահովելու նպատակադրումը:

	9. Նախագծի 2-րդ կետի 2-րդ ենթակետի զ. պարբերությունում «թվերը» բառն անհրաժեշտ է փոխարինել «բառերը» բառով, իսկ «թվերով» բառը՝ «բառերով» բառով:
	Ընդունվել է:
Նախագծում կատարվել են համապատասխան փոփոխություններ:

	10. Նախագծի 3-րդ կետի 1-ին ենթակետում «կետը» բառն անհրաժեշտ է փոխարինել «մասը» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է:
Նախագծում կատարվել է համապատասխան փոփոխություն:

	11. Նախագծի 3-րդ կետի 1-ին ենթակետում «հավելվածի» բառից հետո անհրաժեշտ է լրացնել «(այսուհետ՝ Հավելված)» բառերը, իսկ Նախագծի 3-րդ կետի 2-րդ ենթակետում «2-րդ կետով հաստատված հավելվածի» բառերը փոխարինել «Հավելվածի» բառով:
	Ընդունվել է:
Նախագծում կատարվել են համապատասխան լրացում և փոփոխություն:

	12. Նախագծի 3-րդ կետի 3-րդ ենթակետում «3-րդ ենթակետում» բառերից առաջ անհրաժեշտ է լրացնել «Հավելվածի 3-րդ կետի» բառերը:
Նույն դիտողությունը վերաբերում է նաև Նախագծի 3-րդ կետի 4-րդ ենթակետին:
Միաժամանակ, Նախագծի 3-րդ կետի 3-րդ ենթակետում անհրաժեշտ է հիշատակել Կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝ հղումները կատարվում են հստակ և ուղղակի:
Միաժամանակ, Նախագծի 3-րդ կետի 3-րդ ենթակետում «հասցեն» բառն անհրաժեշտ է փոխարինել «(հասցեն)» բառով:
	Ընդունվել է:
Նախագծում կատարվել են համապատասխան լրացում և փոփոխություններ:

	13. Նախագծի 3-րդ կետի 4-րդ ենթակետով լրացվող 4-րդ ենթակետում անհրաժեշտ է հստակեցնել, թե որ մարմնի կողմից ընդունված որոշումների մասին է խոսքը:
	Ընդունվել է:
Նախագծում կատարվել է համապատասխան լրացում:

	14. Նախագծում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է:
Նախագծում կատարվել է համապատասխան փոփոխություն:

	15. Նախագծի 4-րդ կետն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջին:
	Ընդունվել է:
Նախագծում կատարվել են համապատասխան փոփոխություն:



